
SCRIPT OF EVENING  GOJRI  NEWS BULLETIN 9OCT  2026 1700HRS 
2026اکتوبر 9اوننگ گوجری  نيوز  بوليٹن  

************************ 
 يوه  آکاشوانی  جموں  ہے   نصرت  تے   محمد  اکرم تيں  خبر  سنُو۔ 

******************** 
HEADLINES 

غے  تحت  اہم  عوامی  خدمات    2011۔  جموں  کشمير  سرکار  نے  جموں  کشمير  پبلک  سروس  گرانٹی  ايکٹ١
دن  غی  مدت  مقرر  کی  ہے۔  21واسطے  

  2026۔  شمالی  فوج  گا  کمنڈر  جنرل  پرتيک  شرما  نے  ايس  آئی  ڈی  ايم  سالانہ  اجلاس  تے  چيمپين  اعزازت ٢
کردار  نانہہ  اجُاگر  بنان  واسطے  شمالی  کمان  گا  اہم    نال  خطاب  کيو  اس  دوران  آپريشن  سندهور  نانہہ  کامياب

کيو  گيو۔    
ريل  گڈياں  نانہہ  اج  رات  واسطے  چلايا  جان  نانہہ  منسوخ    4۔ريل  انتظاميہ  نے  جموں  صوبہ  توں  چلن  آلی ٣

 کيو  ہے۔ 
آئی  آئی  ايم  جموں  مانہہ  اج  شروع  ہو  گيو  ہے  يا  تقريب  لگ     2026۔جموں  کشمير  جی  سی  سی  اجلاس ۴

ارگنائزيشن  گا  نمائنداں  نانہہ  اکٹها  کرے  غی۔   45بهگ  
اکتوبر  توڑی  پورا  ملک  مانہہ  منايو  جارہيو  ہے  اس  تقريب  غو  موضوع     15اج  توں 2026۔قومی  ڈاک  ہفتو  ۵

 ايک  داک   نيٹ  ورک  ،  لا  محدود  امکانات   رکهيو  گيو  ہے۔ 
******************* 

CM  PSG  TIMELINE 
جموں  کشمير  مانہہ  سرکاری  کم  کاج  نانہہ  تيز  ،  شفاف  تے  عوام  واسطے  آسان  بنان  غی  سمت  مانہہ  ايک  

غے  تحت  کئی  اہم  عوامی    2011قدم  چايو  گيو  ہے۔حکومت  نے  جموں  کشمير  پبلک  سروس  گارنٹی  ايکٹ 
دن  غی  مدت  مقرر  کی  ہے۔اس  مانہہ  بکه  بکه  محکماں تيں  عمارت  بنان  غی     21خدمات  فراہم  کرن  واسطے

اجازت  واسطے  درکار   اين  او  سی  يعنی عدم  اعتراض  سرٹيفکيٹ    حاصل  کرنو  وی  شامل  ہے۔ان  محکماں   
سڑک  تے  عمارتاں  گو  محکمو  تے  مقامی   مانہہ  محکمہ  مال ،  محکمہ  جنگلات  ،  جل  شکتی،  محکمہ  بجلی،  

ترقياتی  ادارو  وی  شامل  ہے۔وزير  اعلی  عمر  عبدالله  نے  کہيو  کہ  اس  قدم  تيں   سرکاری  منظورياں  غو  عمل   
آسان  وے  گو  ،  تاخير  کہٹ  وے  غی  ،  افسراں  غی  جواب  ديہی  يقينی  بنے  غی  ،تے  جموں   کشمير  غا   

 لوکاں  واسطے  روزمره  غی  زندگی  آسان  وے  غی۔ 
 ◌ؑ◌ؑ◌ْ◌ْ******************* 

CM  URS  GREETINGS 
وزير  اعلی  عمر  عبدالله  نے  شيخ العالم  ،  شيخ نورالدين  غا  سالانہ  عرس  غا  موقع  ور  جموں  کشمير  غا  لوکاں  

ندگی  تے  تعليمات  اج  وی   شيخ  نورالدين  نورانی ؒ   غی  ز   نانہہ  مبارک  باد    پيش  کی  ہے۔ انُہاں  نے  کہيو  کہ 
لوکاں  واسطے  روحانی  رہنمائی  ، بهائی  چارا  ،  ہم  آہنگی  تے  ہمدردگی  غو  ايک  اہم  ذريعو  ہے۔  وزير  اعلی   

ند  رشی،  غا  ناں  تيں  جانيو   نے  اپنا  پيغام  مانہہ  کہيو  کہ  شيخ  نورالدين  نورانی ؒ  نانہہ  علمدار ِ  کشمير  تے  ن
تعليمات  اج  گا  دور     جے۔  کشمير  غی  روحانی  تے  ثقافتی  تاريخ  مانہہ  ان  گو  ايک  اہم  مقام  ہے  تے  ان  غی 
،  عقيدت  تے  بهاری    مانہہ  وی  اہميت  رکهے۔وزير  اعلی نے  کہيو  کہ  انُہاں نے   سادگی  ، ہمدردی  ،  برادشت  

 چاره  غو  پيغام  دتو،  جس  نے  کشمير  غی  مشترکہ  ثقافت  تے  روحانی  روايات  ور  گہرو،  اثر  کہليو۔ 
******************* 

ARMY  CDR 
شمالی  فوجی  کمان،   گا  سربراه  ليفٹينٹ  جنرل  پرتيک  شرما  نے  آپريشن  سندور غی  کاميابی  غا  بارا  مانہہ  اپنا  

تيں  خطاب  کرتا  واں   2026خيالات  گو  اظہار  کيو  ہے۔  ايس  آئی  ڈی  ايم  گا  سالانہ  اجلاس  تے  چيمپين  اعزاز  
دہشت  گرد  کيمپاں  نانہہ  تباه  کرن  غی    7انُہاں   نے کہيو  کہ  آپريشن   سندور    غے  دوران  شمالی  کمان  نانہہ 

  88ذمہ  داری  کاميابی  غے  نال  پوری  کی۔انُہاں  نے  دسيو  کہ   ذمہ  داری  دتی  گئی  تهی  تے  کمان  نے  ياه  
کيمپاں  نانہہ  نشانو  بنايو گيو  ،  جن     9گهنٹاں  توڑی  جاری  رہن  آلی  اس  کاروائی  مانہہ  مجمو عی  طور  ور  

کيمپ  تباه  کرن  غی  ذمے  داری  شمالی  کمان  غی  تهی۔ليفٹينٹ  جنرل  پرتيک  شرما  نے  کہيو  کہ  جد    7وچوں
فضائی  حملا  ، تے  ميزائلاں غے  ذريعے  کاروائی  جاری  تهی،  اسُی  دوران  قبضہ  لکير  ور  فاےرئ نگ  غو   

گهنٹاں  غے  دوران  ،جنگ  بندی  غی  خلاف  ورزی  تے  ، توپاں   88تبادلو  ہو  رہيو  تهو۔  انُہاں نے  دسيو  کہ  انُ 
ً تيں  گولہ  باری  غ  ہزار  گولہ  داغہ   گيا۔ انُہاں  نے  کہيو  کہ  ايسا    12ا  کئی  واقعات  پيش  آيا  ۔  جن  مانہہ  تقريبا

 حالات  غے  باوجود  آپريشن  سندور  نانہہ  کاميابی  غے  نال  انجام  دتو  گيو۔ 
******************* 

TRAINS  CANCELLED 
نانہہ  سڑکاں  ور  ٹريفک  غی   2026اکتوبر  10نوی دہلی  تے  حضرت  نظام  الدين ريلوے  سٹيشن  غے  کول  کال 

شديد  بهيڑ  ہون  غا  امکان  غے  پيش  نظر  ريلوے  انتظاميہ  نے اج  رات   جموں  ڈويزن  تيں چلن  آلی  چار،  ريل   
ہے،  ريل  گڈی   گڈياں  نانہہ  منسوخ  کرن  غو  فيصلو  کيو  ہے۔  منسوخ  کی  گئی  ريلاں  مانہہ  شامل   

منٹ  غی  تهی۔   50بج  غے 7جہيڑی  شری  ماتا  ويشنو  ديوی  کٹڑا  تيں  نوی  دہلی،   در  روانگی  شام 12446نمبر 
بجے  غی    9جہيڑی شری  ماتا  ويشنو  ديوی  کٹڑا  تيں  نوی  دہلی ،  در  روانگی   رات  04082ريل  گڈی  نمبر  

  25بج  غے 11جہيڑی  شری  ماتا  ويشنو  ديوی  کٹڑا  تيں نوی  دہلی  در  روانگی  رات  22462تهی۔ريل  گڈی  نمبر 
جہيڑی  راجدهانی  ايکسپريس  جموں  توی  تيں  نوی  دہلی   در      12426منٹ  ور  تهی۔ تے  ريل  گڈی  نمبر 



نہہ  اپنا  ابتدائی   نا 2026اکتوبر   9منٹ  ور  تهی۔  يے  چاريں   ريل  گڈيں،اج  رات  يعنی  25بج  غے  9روانگی رات 
ريلوے   ہيلپ   139سٹيشناں  تيں  روانہ  نی  وے  غی۔  مسافر ،  ريل  گڈياں  غی  تازه  صورتحال  جانن  واسطے     

 لائين  نمبر  تے  اين  ٹی  ای  اسی  ايپ  ور  رابطو  کرسکيں۔ 
******************* 

JMC  VISARJAN PATRAS 
نے  اج  گجرنگر  مانہہ  دريائے  توی  غا  پلُ  ور  وسرجن  پاترا  يعنی  مورياں  نانہہ    جموں  ميونسپل  کارپوريشن  

پانی  مانہہ  ڈبون  واسطے  خصوصی  برتن  نصب  کيا  ہيں۔ان  گو  مقصد  مزہبی  تہواراں  غے  دوران  مورتياں    
لت  فراہم  کرنو  ہے۔اس  قدم  غو    افتتاح   نانہہ  محفوظ تے  ماحول  دوست  طريقاں تيں  پانی مانہہ  ڈبون  غی  سہو

جموں   ميونسپل  کارپوريشن  غا  کمشنر  ڈاکٹر  ديوانش  يادو  نے  کيو۔  اس  پہل  غو  مقصد  لوکاں   نانہہ  مورتياں   
تے  انُ  تيں  متعلق  ديگر  اشيائ  نانہ  براه  راست  دريا  توی  مانہہ  ڈالن  تيں  روکنو ،تے  مزہبی  رسومات  نانہہ   
ماحول  دوست  طريقہ  تيں  انجام  دين  غی  ترغيب  دينو  ہے۔اس  تيں  دريا    غی  صفائی  برقرار  رکهن،  آلودگی   

نانہہ  روکن  تے  ماحول  نانہہ  محفوظ  بنان  مانہہ  مدد  لبے  غی  ،  جد  کہ  عقيدت  مند  اپنی  مزہبی  روايات  وی   
بارے  مزيد  جانکاری  ديتا  واں  جے  ايم  سی  کمشنر  ،  ديوانش  يادو  نے  اس  طرح    ادا  کر سکيں  گا۔  اس 

 کہيو۔۔۔۔۔۔۔۔۔۔ 
******************* 

GCC  SUMMIT2026 
غو  پہلو  تہاڑو  آئی  آئی  ايم  جموں گا  کيمپس  مانہہ  شروع  ہوو۔  اس    2026جموں کشمير  جی  سی  سی  سمٹ

سمٹ  غو  انعقاد  ،  انڈين  انسٹی  ٹيوٹ  آف  منيجمنٹ  جموں  نے  جموں  کشمير  حکومت   غا  اشتراک  تيں  کيو،   
جد کہ  نيس  کام  اس  مانہہ  علمی  شراکت  دار  ہے۔افتتاحی  تقريب  مانہہ  وزير  اعلی  عمر  عبدالله  ،  چيف   

ام  غے  دوران  ،  جموں  کشمير  گا  نوجواناں   سيکرٹری  اٹل  ڈلو  تے  ديگر  اعلی  افسراں نے  شرکت  کی۔  پروگر 
غی  صلاحيتاں تيں  فائدو  چان  ،  کاروبار  واسطے  بہتر  ماحول  بنان  ،  ڈيجيٹل  تے  ديگر  بنُيادی  سہوليات  نانہہ   
مضبوط  بنان،  تے  نوجواناں  غی  مہارتاں  نانہہ  عالمی  صنعت  غی  ضروريات  غے  مطابق  بنان  ور  زور  دتو   

 ً تيں  متہ    300تيں  متہ  رہنماواں  تے 55اداراں  گا  نمائنداں  ،  صنعت  تيں  وابستہ   45گيو۔  اس  سمٹ  مانہہ  تقريبا
 مندوبين   نے  شرکت  کی۔ 

******************* 
NATIONAL  POSTAL  WEEK 

يو  جارہيو  ہے۔اس  سال  غو  موضوع  وے   اکتوبر  توڑی  پورا  ملک  مانہہ  منا 15اج  تيں    2026قومی  ڈاک  ہفتہ 
غو  ،  ايک  ڈاک  نيٹ  ورک،  بے  شمار  امکانات۔  اس  ہفتہ  گو  مقصد  لوکاں  نانہہ  آپس  مانہہ  جوڑنو،  ضروری  

خدمات  فراہم  کرنو  تے  شہراں  غے  نال  نال  ديہی  علاقاں مانہہ  رابطہ  نانہہ  مضبوط  بنان  مانہہ  ، محکمہ  ڈاک   
گا  اہم  کردار  نانہہ  اجُاگر  کرنو  ہے۔ کئی  نسلاں  تيں  محکمو  ڈاک  لوکاں  غی  روز  مره  زندگی  غو  حصو    

رہيو  ہے۔  يوه  لوکاں  واسطے  خطوط  تے  ضروری  سامان  پجُان  غے  نال  نال  مالی  خدمات  وی  فراہم  کرے۔اج  
ديد  ٹيکنالوجی  اپنا  رہيو  ہے  ۔تے  لوکاں  غی  ضروريات  تے  توقعات   غا  ڈيجيٹل  دور  مانہہ  محکمو  ڈاک  ج 

 نانہہ  پورو  کرن  غی  کوشش  کررہيو  ہے۔
******************* 

PRO  ANN 
اکتوبر  نانہہ  تہاڑی  گا    10آکاشوانی  جموں  گو  علاقائی  خبراں  آلو  شعبو عالمی  يوم  ذہنی  صحت غا  موقع  ور 

منٹاں  ور  مبنی  ايک  خصوصی  مباحثہ  ور  پروگرام  نشر  کرے  غو۔اس  خصوصی    30بجے  ،  12ساڈها 
پروگرام  غو  موضوع  وے  گو  ،  ذہنی  صحت  غا  ذاتی  تجربات  نانہہ  سنُنو،  حقيقی  آواز،  حقيقی  تبديلی۔ اس   

ج  جموں  غا  شعبہ  نفسياتی  امراض  غا   پروگرام  مانہہ  مارا  مہمان  خصوصی  ويں غا،  گورنمنٹ  ميڈيکل  کال
پروفيسر  تے  سربراه  ڈاکٹر منو  اروڈا۔  جہيڑا  پروگرام  گا  موضوع  ور  اپنی  قيمتی  رائے  تے  ماہرانہ  تجربات   

 سانجہ  کريں  گا  ۔  تے  پروگرام  غی  ميزبانی  کريں  غی  ماری  انکر  شکروتی  کهجوريہ۔ 
******************* 

BOOK  FAIR 
پڑهن  پاسے  دلچسپی  بدهان  تخليقی  صلاحيتاں  نانہ  فروغ  دين  تے  طلبہ  نانہہ  کتاباں  غی  دُنيا  نانہہ  تلاش  کرن  

خاطر  ترغيب  دين  گا  مقصد  سنگ  آرمی  پبلک  سکول  دهرروڑ  ادهمپور  نے  اج  تيں  دو  روزه  اسکول    بُک   
ميلہ  مانہہ  افسانہ  ور  مبنی  تے  غير  افسانوی    کہانياں  حوالہ  جات  تے  تعليمی  انواع   فير  غو  انعقاد  کيو۔اس   

غی  کتاب  پيش  کی  گئی۔  جس  نال  طلبائ  نانہہ  کلاس  روم  تيں باہر  اپنا  الفاظ  نانہہ  کلاس  روم  تيں  باہر  اپنا   
الفاں  تصور  تے  پڑهن  غی  عادت نانہہ  فروغ  دين  غی  ترغيب  دتی  گئی۔  اس  دوران  اسکول  گا  اپنا  نوجوان   

اں  منصفين  غی  تصنيف  تے  شائع  شده  کتاباں  غی  نمائش  کرن  آلا  خصوصی  اسٹال  تها۔  آکاشوانی  گا   ابُهرتا  و
ايس  نے  وی  اس     خبراں  آلا  شعوبہ  سنگ  گل  کرتا  واں  چند  طلبہ  نے  اس  طرح  دسيو۔۔۔ پرنسپل  اے  پی

 بارے  اس  طرح  کہيو۔۔۔۔۔۔۔۔۔ 
******************* 
HOSPICE  DAY 

سرکاری  اسپتال  گا  ندهی  نگر  جموں  نے  ايک  خصوصی  پروگرام  غے  نال  عالمی  ہاسپی  پيليٹو  کير  ڈے   
منايو۔  جس  مانہہ  زندگی  نانہہ  محدود  کرن  آلی  بيمارياں  مانہہ  مبتلا  مريضاں  غی  ہمدردانہ  ديکه  بهال  غی   

اہميت  نانہہ  اجُاگر  کيو  گيا۔اس  تقريب  غو  مقصد  پليٹيو  ديکه  بهال  گا  بارا  مانہہ  عوامی  بيداری  نانہہ   بدهانو   
گا  معيار     تهو۔جس  نال  درد  نانہہ  دور  کرن  علامات  غو  انتظام  کرن  ،  تے  مريضاں  تے  انُ  گا  اہل  خانہ



زندگی  نانہہ  بہتر  بنان  ور  توجہ  مرکوز  کی  گئی۔  پروگرام  غے  دوران  صحت  غی  ديکه  بهال  خدمات  نانہہ   
مضبوط  بنان  تے  مريضاں  ور  مبنی  نقط  نظر  نانہہ  فروغ  دين  غی  ضرورت  ور  وی  لوکہلی۔  اس  باره   

 جانکاری  ديتا  واں  ايک  سرکاری  اہلکار  نے  اس  طرح  کہيو۔۔۔۔۔۔۔ 
******************* 

